
Shivakshetreshu Sundarakrita Shivashivastutayah

శివక్షేత్రేషు  సున్దరకృతా  శివశివాస్తుతయః

(శివరహస్యాన్తర్గతే  సదాశివాఖ్యే)
సున్దరః  ఉవాచ ।
(కాఞ్చీక్షేత్రే కమ్పాతటే)
హే కామనాశన హిరణ్మయదర్శనాఙ్గ
హే వ్యోమకేశ గరలాశన కాలకాల ।
హే శాశ్వతావ్యయ విభో ముదిరాభకణ్ఠ
త్వత్సత్ప్రభా మమ హృది ప్రసరత్వవశ్యమ్  ॥ ౧౪॥
శమ్భో రసాలవరమూలగ కాలకాల
హాలాహలోత్తమగలామల హస్తశూల ।
భాలానలజ్వలితకామసుదేహతూల
వ్యాలోరుమాల పరిపాహి జగత్సుమూల ॥౨౧॥
దేవి త్వం గిరిరాజసాగర కులోత్తుఙ్గోద  చన్ద్రోజ్జ్వలే 
(దేవి త్వం గిరిరాజరాజసుకులోత్తుఙ్గాబ్ధిచన్ద్రోజ్జ్వలే    )
నీలేన్దీవరలోచనోరుయుగలే  నీలాలకాలఙ్కృతే ।
పూర్ణేన్దుద్యుతికాన్తిరాజితముఖే   బిమ్బాధరే కున్దజ -
భ్రాజత్కోరకదన్తపఙ్క్తిమధురే   కామాక్షి తుభ్యం నమః ॥౨౩॥
త్వం మత్తేభమరాళరాజగమనే మత్తేభకుమ్భాభజి-
త్కాన్తోతుఙ్గకుచద్వయీపరియుతే  వ్యాలాభవేణీస్ఫుర-
ద్రత్నభ్రాజితపద్మపుష్ప   విలసన్నాసాలసన్మౌక్తికే
మఞ్జీరద్వయపాదపద్మజరణత్పద్మాభపాదద్వయే  ॥౨౪॥
కాఞ్చీకాఞ్చితసత్కటీతటయుతే హస్తోల్లసత్కఙ్కణే  ।
కౌసుమ్భద్యుతి చఞ్చలాఙ్గలతికే  కామాక్షి తుభ్యం నమః ॥౨౫॥
(వృద్ధాచలే )
భగణాధిపచూడమౌలి శమ్భో

1



శివక్షేత్రేషు  సున్దరకృతా  శివశివాస్తుతయః

ఉగణ త్వాం గణవృన్దవన్దితాఙ్ఘ్రిమ్    ।
అరుణాధిపాధునా పదం తే
శరణంయామి శరణ్యమిన్దుమౌలే  ॥౨౯॥
వరుణాలయపారణానతం తే
పదపద్మం మరణేఽపి యే స్మరన్తి ।
తరుణం చ భవేద్భవామ్బుధేః
కరుణాశాలి కటాక్షవీక్షణం తే ॥ ౩౦॥
(గోపవర్తే)
విద్యుత్పిఙ్గజటోత్తమాఙ్గ  సుమహామాతఙ్గచర్మామ్బర
గఙ్గాతుఙ్గతరఙ్గసఙ్గమ     మహాలిఙ్గాఙ్గసంస్థ   ప్రభో  ।
ఉక్షాఙ్గస్థిత   కామినీవిలసితస్వార్ధాఙ్గ  కౌరఙ్గసం -
ల్లక్ష్మాలఙ్కృతమౌలివీక్షణభవత్పాతఙ్గనఙ్గాగతే  
పాదాబ్జ దృగపాఙ్గతోఽద్యకలయే  మోక్షశ్రియా  సఙ్గతమ్  ॥ ౩౪॥
(పుణ్డరీకపురే )
త్వమఙ్ఘ్రిపాణాం  పతిరిన్దుమౌలే
గిరీశ ఇత్యేవ శ్రుతేర్గిరేడితః   ।
క్వ తే స్తుతిర్వాఙ్మనసామగోచరా
న మేఽనుభావ్యా పదవీమథాణు ॥ ౩౭॥
(అభ్రసభాన్తరే )
శమ్భో బాలేన్దుచూడద్యుతివిజితదిశాస్తోమసీమానురాగం
ఫుల్లోల్లేఖముఖాన్తభాగకుముదాం   స్తోమావిభూమాని తే ।
సామస్తోమగుణభిరామనితరాం శ్రీవామదేవ  ప్రభో
కామాఙ్గోత్థితభస్మ   రఞ్జితతనో  మాం పాహి సామ్బ ప్రభో  ॥ ౫౧॥
కాలవ్యాలముఖానలోద్ధత  మహాజ్వాలాదిదగ్ధం  జగత్
త్వత్సోమాఞ్చితలోచనేన నితరాం పుష్ప్యేత తుష్యేత చ ।
పుష్ప్యత్త్వత్పదపద్మసంయుతమహామఞ్జీర  శిఞ్జద్ధ్వనో 
దూరీకర్తుమలం మహాధజనితం సన్తాపవృన్దం  హర ॥ ౫౨॥
మన్దారవృన్దమకుటీతటపాదపద్మ  -
నిర్యన్మరన్దరసలగ్నమధువ్రతోఽయమ్   ।
నాన్యం హృదేచ్ఛతి సురాన్తరసంవిలగ్నం

భుగ్నం సదా భజతి తే పదపద్మలగ్నః ॥ ౫౩॥
సంసార సర్పో(ఘోరో)ద్వతసర్పదష్టా
దుష్టా అపి ప్రమథనాథ  తవేహ భావాత్ ।
శిష్టాస్త   ఏవ జగతి శిపివిష్టనిష్ఠా  -

నిష్ఠాస్తు  తే తనుభృతాం స్వత ఏవ ధృ(హృ)ష్టాః  ॥ ౫౪॥
కోవా పూజయితా భవేత్కుసుమతో యన్మౌలిమూలం హరిః
బ్రహ్మా  వాప్యనుమీతవాంస్తవ విభో కస్తే సదృక్షో గుణః ।
కామం మే శివకామసున్దరి  భృశం సమ్పూరయేతామ్బికే
మద్భావం వినివేదయాశు గిరిజే శ్రీవ్యోమకేశాయ  తు ॥ ౫౫॥
త్వం మాతా జగతాం జనిత్రి స పితా విశ్వేశ్వరో మేఽధునా
తస్మాత్త్వత్పదభక్తిభావమతులం త్వం దేహి విశ్వేశ్వరి ।
ఇత్యుక్త్వా ప్రణనామ  శమ్భుపదయోః సానన్దవార్ధౌ  సదా
మగ్నః శమ్భుసలీలలాస్య విలసల్లోకేఽనులోకోత్తరమ్  ॥ ౫౬॥
॥ ఇతి శివరహస్యాన్తర్గతే  శివక్షేత్రేషు  సున్దరకృతా  శివశివాస్తుతయః సమ్పూర్ణాః  ॥
-॥ శ్రీశివరహస్యమ్  । సదాశివాఖ్యః నవమాంశః । అధ్యాయః ౨౧ (చిత్)సభాదర్శనమ్
।వావృత్తశ్లోకాః  ॥
- .. shrIshivarahasyam . sadAshivAkhyaH navamAMshaH . adhyAyaH 21

(chit)sabhAdarshanam . vAvRRittashlokAH ..

Notes:

Sundara సున్దర ; one of the sixty-three Nāyanāra-s, after being born in Pṛthvīloka

పృథ్వీలోక, worships and eulogizes Śiva శివ and Śivā శివా at the several Śivakṣetra

శివక్షేత్ర that had been enlisted for him to be at by Śiva శివ in order to be able to experience

Śiva Sānnidhya శివ సాన్నిధ్య.
Proofread by Ruma Dewan

